
GERNIKA-LUMON “EUSKERAZ EROSTEA, KONFIANTZA OSOKOA!” KANPAINA AURTEN ERE

Duela lau urte eratu zuen lehenengo aldiz “EUSKERAZ EROSTEA, ESKUBIDE GOXOA!” kanpaina Gernika-Lumoko Udaleko Euskara Zerbitzuak. Aurten ere, helburu berdinekin eta leloa zerbait egokituz (EUSKARAZ EROSTEA, KONFIANTZA OSOKOA!), ekainaren 29tik uztailaren 4ra bitartean garatuko da merkatariei eta, zeharka, kontsumitzaileei zuzendutako kanpaina hau. 

Helburu orokorrak:

· Merkatarien artean, salerosketa harremanetan euskararen balio erantsia sustatzea (kalitatea, konfiantza, hurbilekoa,…).
· Kontsumitzaileen eskubideei buruzko Dekretu berriaren zabalkundea.
· Salerosketetan kontsumitzaileak bere hizkuntza eskubideez jabe daitezen sentsibilizatzea.

· Bezeroen eskubideak kontuan, merkatariei betebeharrak dituztela jakinaraztea.

Kanpainaren zabalkunderako euskarriak eta baliabideak:
· 600 mermelada poto txiki, kanpainaren irudiarekin, Urdaibaiko Lurgozo Elkartearekin elkarlanean (Kontsumo ekologikoaren aldeko Urdaibaiko Elkartea).
· 10.000 napolitana/txokolatina. Produktuarentzat estalki berezi bat egokitu da, kanpainaren leloa eta osagaiak euskaraz dituena.

· Bi orrikoa, 7.000 ale, hizkuntza eskubideen informazio xumea ematen duena.

· 300 orri berezi: informazio orria merkatariei eskaintzekoa. 

· 300 kartel (merkataritza eta ostalaritzarako). 


Aurtengoan, uztailaren 4an Merkatu Plazan izango den azoka bereziko hogei bat saltzaile inplikatuko dira kanpainarekin, mermelada potoak salgaiekin batera doan eskaini eta publizitatea banatzeko.
Iaz bezala, Gernika-Lumoko Udaleko Euskara Zerbitzuak, Artez Euskara Zerbitzuak eta aisialdirako Urdaibai Rugby Eskolakoek, merkataritzan euskara normalizatzeko kanpainaren magalean, eskubideak eta betebeharrak bezalako gauza latza modu dibertigarri eta erakargarrian azaltzeari ekingo diogu. 

“Euskeraz erostea, konfiantza osokoa!” kanpainarako gonbiteari erantzun dioten eragile eta merkatari guztiei zorionak eta bezeroei on egin deitsiela.

